
					এই পাতাটির মুদ্রণ সংশোধন করা প্রয়োজন। 
গোরা २२¢
ললিতা । আমার চেষ্টায় হবে না— তুমি একটু মনে করলেই হয় ।
স্বচরিতা যদিও ভিতরে ভিতরে বুঝিয়াছিল যে, বিনয় তাহার প্রতি অনুরক্ত তবু সে ললিতার কথা হাসিয়া উড়াইয়া দিবার চেষ্টা করিল।
ললিত কহিল, "গৌরমোহনবাবুর শাসন কাটিয়েও উনি যে তোমার কাছে এমন করে ধরা দিতে আসছেন তাতেই আমার ওঁকে ভালো লাগে ; ওঁর অবস্থার কেউ হলে ব্রাহ্ম-মেয়েদের গাল দিয়ে নাটক লিখত— ঔর মন এখনো খোলসা আছে, তোমাকে ভালোবাসেন আর বাবাকে ভক্তি করেন এই তার প্রমাণ। বিনয়বাবুকে ওঁর নিজের ভাবে খাড়া করিয়ে দিতে হবেই দিদি । উনি যে কেবলই গৌরমোহনবাবুকে প্রচার করতে থাকেন সে আমার অসহ বোধ হয় ।”
এমন সময় "দিদি দিদি” করিয়া সতীশ ঘরে আসিয়| প্রবেশ করিল । বিনয় তাহাকে আজ গড়ের মাঠে সার্কাস দেখাটতে লইয়া গিয়াছিল। যদিও অনেক রাত্রি হইয়াছিল তবু তাহার এই প্রথম সার্কাস দেখার উৎসাহ সে সম্বরণ করিতে পারিতেছিল না । সার্কাসের বর্ণনা করিয়া লে কহিল, "বিনয়বাবুকে আজ আমার বিছানায় ধরে আনছিলুম। তিনি বাড়িতে ঢুকেছিলেন, তার পরে আবার চলে গেলেন । বললেন কাল আসবেন । দিদি, আমি তাকে বলেছি তোমাদের একদিন সার্কাস দেখাতে
নিয়ে যেতে |"
ললিতা জিজ্ঞাসা করিল, “তিনি তাতে কী বললেন ?”
সতীশ কাহল, "তিনি বললেন, মেয়েরা বাঘ দেখলে ভয় করবে। আমার কিন্তু কিছু ভয় হয় নি “ বলিয়া সতীশ পৌরুষ-অভিমানে বুক ফুলাইয়া বলিল ।
ললিত কহিল, "তা বইকি ! তোমার বন্ধু বিনয়বাবুর সাহস যে কত বড়ো তা বেশ বুঝতে পারছি। না ভাই দিদি, আমাদের সঙ্গে করে ওঁকে সার্কাস দেখাতে নিয়ে যেতেই হবে ।”
সতীশ কহিল, "কাল যে দিনের বেলায় সার্কাস হবে ।”
ললিত কহিল, “সেই তো ভালো । দিনের বেলাতেই যাব ।”
পরদিন বিনয় আসিতেই ললিতা বলিয়া উঠিল, “এই-ষে, ঠিক সময়েই বিনয়বাৰু এসেছেন । চলুন।"
বিনয় । কোথায় যেতে হবে ?
ললিতা । সার্কালে ।
সার্কালে! দিনের বেলায় এক-তাৰু লোকের সামনে মেয়েদের লইয়া সার্কালে যাওয়া ! বিনয় তো হতবুদ্ধি হইয়া গেল।










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(ষষ্ঠ_খণ্ড)_-_বিশ্বভারতী.pdf/২৩৭&oldid=1158443' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৭:৩২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







